
Владимир Уйба нуӧдіс Коми Республикаын ичӧт да шӧр бизнес сӧвмӧдӧм серти сӧвещание
Сӧвещаниеӧ пырӧдчисны республикаса лӧсялана министерствоясӧн да Коми Республикаса ичӧт да шӧр предпринимательство субъектъяслы отсалан инфраструктура артмӧдысь организацияясӧн юрнуӧдысьяс.
Сӧвещаниеӧ пырӧдчысьяс дорӧ шыӧдчигӧн Коми Республикаса Юралысьлысь могъяс недыр кадколастӧ збыльмӧдысь пасйис, мый предпринимательство – зэв тӧдчанатор регионса экономика да социальнӧй юкӧн сӧвмӧдӧмын. Коми Республикаын ичӧт да шӧр бизнес предприятиеясыс босьтӧны производство юкӧнлысь витӧд пайсӧ. Сэні уджалӧ уджалысь йӧз пиысь 24 прӧчент.
Коронавирус инфекция паськалӧм вӧсна дзескӧдан мераяс пыртӧмыс лёка тӧдчис бизнес вылӧ, тшӧтш и ичӧт да шӧр предпринимательство предприятиеяс вылӧ. Владимир Уйба юӧртіс, мый ӧні колӧ отсавны республикаса быд муниципалитетлӧн бизнес субъектъяслы.
“Россияса Президентлӧн тшӧктӧм серти экономика выльысь кыпӧдігӧн медводз колӧ уджавны ичӧт да шӧр бизнескӧд, - пасйис Владимир Уйба. - Абу гусятор, мый лёк условиеясыс медводз тӧдчӧны сы вылӧ, но тайӧ жӧ кадӧ – ыджыд компанияяс серти сійӧ писькӧсджык, ӧдйӧджык вермӧ аддзыны аслыс выль туйяс, паськӧдны уджалан рынок”.
Республикаын предпринимательстволы отсалӧмын ыджыд ин босьтӧ “Менам бизнес” шӧрин, кӧні и нуӧдісны сӧвещаниесӧ. Докладъясӧн сёрнитісны “Предпринимательство сӧвмӧдан шӧрин” Коми Республикаса асшӧрлуна абу коммерческӧй организация, “МФЦ” Коми Республикаса канму асшӧрлуна учреждение, “Коми Республикаса микрокредитнӧй компания” акционер котыр, “Коми Республикаса гарантийнӧй фонд” акционер котыр.
Кывзісны республикаын ичӧт да шӧр бизнес субъектъяслы отсалан ӧнія инфраструктура, отсалан механизмъяс да уджлӧн бӧртасъяс йылысь юӧр, вӧзйисны, кыдзи позьӧ бурмӧдны тайӧ уджсӧ.
Сідз, шуам, “Коми Республикаса микрокредитнӧй компания” акционер котырса медыджыд директор Анастасия Смышляева вӧзйис содтыны котырлысь уставнӧй капиталсӧ 1 млрд шайтӧдз. Тайӧ сетас позянлун унджык ичӧт да шӧр предпринимательство субъектлы вӧдитчыны тайӧ сьӧмӧн. Талун кежлӧ котырлӧн уставнӧй капитал мындаыс лоӧ 659 млн шайт, на пиысь 359 млн шайт – федеральнӧй сьӧмкуд сьӧм, 264 млн шайт – республиканскӧй сьӧмкуд сьӧм. Капиталсӧ содтӧмыс лэдзас сетны унджык микрозаём организациялысь зумыд уджсӧ видзӧмӧн.
Татшӧм микрозаёмъяслысь сьӧмсӧ ичӧт да шӧр предпринимательство субъектъяс пырджык веськӧдӧны инвестиция могъяс вылӧ (ньӧбӧны вӧрзьӧдны позьтӧм эмбур, транспорт, ас вынӧн ветлысь техника, оборудование); оборотнӧй сьӧм, материалъяс содтӧм, ӧнія рӧскод мынтӧм вылӧ; ӧнія банковскӧй кредитъяс рефинансируйтӧм вылӧ. 2020 волӧн І во джынся бӧртасъяс серти артмис видзны 1530 уджалан места да лӧсьӧдны 53 выль уджалан места.
“Галина Зиславовна [Рубцова, Коми Республикаса Веськӧдлан котырӧн Юрнуӧдысьӧс вежысь – сьӧм овмӧс министр, - содтӧд] колӧ видзӧдлыны, позьӧ-ӧ содтыны капиталсӧ, видлавны федеральнӧй сьӧмкудйысь содтӧд сьӧм кыскӧм серти юалӧм. Колӧ, медым тайӧ сьӧмыс уджаліс йӧзлы, экономикалы бур вылӧ”, - юӧртіс Владимир Уйба.

Владимир Уйба провёл совещание по развитию малого и среднего бизнеса в Республике Коми
В совещании приняли участие руководители профильных министерств республики и организаций, образующих инфраструктуру поддержки субъектов малого и среднего предпринимательства Республики Коми.
Обращаясь к участникам совещания, врио Главы Республики Коми отметил, что предпринимательство – это один из основных активов развития региональной экономики и социальной сферы. В Республике Коми предприятия малого и среднего бизнеса составляют пятую часть производственного сектора. На них заняты 24 процента работающего населения.
Введение ограничительных мер из-за риска распространения коронавирусной инфекции негативно отразилось на ведении бизнеса, в том числе на предприятиях малого и среднего предпринимательства. Сейчас важно поддержать субъекты бизнеса во всех муниципалитетах республики, заявил Владимир Уйба.
«В решении задачи восстановления экономики, которую ставит перед нами Президент России, основные силы необходимо направить именно на поддержку малого и среднего бизнеса, - подчеркнул Владимир Уйба. – Ведь не секрет, что при неблагоприятных условиях он и страдает в первую очередь, но в тоже время – в силу большей, чем у крупных компаний, мобильности и гибкости может быстро занимать востребованные рыночные ниши, формировать новые точки экономического роста, расширения рынка труда».
Важным связующим звеном в деле поддержки предпринимательства в республике является центр «Мой бизнес», на площадке которого состоялось совещание. С докладами выступили руководители АНО Республики Коми «Центр развития предпринимательства», ГАУ РК «МФЦ», АО «Микрокредитная компания Республики Коми», АО «Гарантийный фонд Республики Коми».
Заслушана информация о действующей в республике инфраструктуре поддержки субъектов малого и среднего бизнеса, механизмах поддержки и результатах деятельности, озвучены предложения по повышению эффективности этой работы.
Так, например, генеральный директор АО «Микрокредитная компания Республики Коми» Анастасия Смышляева предложила увеличить уставной капитал общества до 1 млрд рублей, что позволит повысить доступность его финансовых ресурсов для субъектов МСП. Сегодня размер уставного капитала общества составляет 659 млн рублей, из них 359 млн рублей – средства федерального бюджета, 264 млн рублей – средства республиканского бюджета. Докапитализация позволит нарастить объёмы действующих микрозаймов с сохранением стабильной деятельности организации.
Как правило, средства таких микрозаймов направляются субъектами МСП на инвестиционные цели (приобретение недвижимости, транспорта, самоходной техники, оборудования); пополнение оборотных средств, материалов, проведение текущих расходов; рефинансирование действующих банковских кредитов. В результате только по итогам І полугодия 2020 года удалось сохранить 1530 рабочих мест и создать 53 новых рабочих места.
«Галина Зиславовна [Рубцова, заместитель Председателя Правительства Республики Коми – министр финансов, - прим.] необходимо рассмотреть возможность докапитализации, проработать вопрос по привлечению дополнительных средств из федерального бюджета на условиях софинансирования. Это деньги, которые должны работать на людей, на экономику республики», - заявил Владимир Уйба.

